
Osteguna, 2006.eko urtarrilaren 16an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA

Iruñeko hegoaldeko sarbideak hobetzeko proiektuaren erredakzioa egiteko hitzarmen bat sinatzea onetsi da
Ostegunean, 2006.eko urtarrilaren 16an.  Nafarroako Gobernuak onetsi du gaurko bilkuran hitzarmen bat sinatzea Iruñeko Udalarekin Iruñeko bide sareko hegoaldeko sarbideak hobetzeko proiektuaren erredakzioa egiteko. Aipatu proiektuan aurreikusten denez, hiru bide berri eginen dira.

Herrilan, Garraio eta Komunikazio Departamentua lanen erredakzioa kontratatu eta finantzatzeaz arduratuko da, eta horretarako 120.000 euroko aurrekontua aurreikusi da. Hitzarmena Alvaro Miranda Simavilla kontseilariak eta Yolanda Barcina Angulo Iruñeko alkatesak sinatuko dute.

Jardueraren ezaugarriak


Proiektuaren helburua da Nafarroako hiriburuko hegoaldeko sarbideak hobetzea, hiru bide berri eraikiz Ekialdeko eta Mendebaldeko zonaldeetan sartzea errazteko xedez.

1. bideak lotuko ditu A-15 (Mendebaldeko Ingurabide) eta Nafarroako Etorbidea. Zehatz-mehatz, Eskirozko lotunean hasten da eta lehen zatian NA-6001 errepidearen trazadura aprobetxatzen du. Bigarren zatian errepide berri bat proiektatzen da Nafarroako Etrobideraino doana. Errepidean hiru gurutzagune izanen dira biribilgune bidez eginak 2. eta 3. bideekin eta Nafarroako Etorbidearekin bat egiten duen guneetan.


2. bideak lotuko ditu 1. bidea eta Nafarroako Unibertsitateko errepidea Eskiroz karrikarekin bat egiten duen gunean. Trazadura aipatu unibertsitatearen kirol instalakuntzetako ekialdetik aurreikusten da.


3. bidea Arostegi Etorbideak eta Unibertsitateko errepideak bat egiten duten gunetik abiatu eta 1. bideko gurutzaguneraino joanen da. Aipatu Etorbidearekin bat egiteaz landara, errepideak bi biribilgune izanen ditu, bata Fuente del Hierro karrikarekin lotzeko eta bestea Donapea DBHIko sarbidean. Halaber, laugarren gurutzagune bat izanen du 1. bidearekin.


Obren finantzaketa geroan eginen den beste hitzarmen baten xedea izanen da eta bertan zehaztuko da administrazio sinatzaile bakoitzaren partehartze ekonomikoa.

HERRILAN, GARRAIO ETA KOMUNIKAZIO DEPARTAMENTUA


Santacaratik Zarrakaztelura bitarteko errepidea hobetzeko 2,3 milioi euro inbertituko dira
Ostegunean, 2006.eko urtarrilaren 16an.  Nafarroako Gobernuak baimena eman du NA-124 errepidea (Caparroso-Zarrakaztelu), Santacaratik Zarrakaztelura bitarteko tartean, zabaldu eta hobetzeko obrak kontratatzeko eta horretarako 2.312.306,35 euroko inbertsioa eginen da. 
Proiektua bi zati desberdinetan banatzen da. Alde batetik, NA-124 errepidearen hobekuntza, 14,500 kilometrotik 18,000 kilometrora, Murillo el Frutoko sahiesbideari dagokion tartean hain zuzen ere. Bestalde, Santacarako zeharbidea egokituko da, 8,700 kilometrotik 9,000 kilometrora bitarteko tartean.

Sahiesbideari dagokionez, 2.300 metroko bide berria diseinatu da eta horrela sahiesten da herri barrenetik igarotzea. Errepideak bi erraileko kaltzada izanen du. Errail bakoitzak 3 metro zabalera eta metro bateko bide bazterra dauzka. Santacarako zeharbidean 300 metroko tartea egokituko da. 
HERRILAN, GARRAIO ETA ETXEBIZITZA DEPARTAMENTUA

2 milioi euroko gastua onetsi da Arrizabalaga-Lerin errepidea hobetzeko obrak egiteko

Ostegunean, 2006.eko urtarrilaren 16an.  Nafarroako Gobernuak 2.056.538 euroko gastua onetsi du NA-601 errepidea (Errizabalaga-Lerin) NA-6120 errepideko gurutzetik Lerinera doan tartean zabaldu eta hobetzeko obrak kontratatzeko helburuz. 

Egin beharreko lanak hondeaketa eta betelana dira lurrean behar den plataforma lortu arte kaltzadak 8 metroko zabalera eta 0,50 metroko bermak eduki ditzan.
Horrez gain, zenbait lan osagarri eginen dira hala nola errepidea igarotzen duten drainadura-obrak egokitzea, bideak leheneratzea, mailegu eta zabortegiak egokitzea, sainaleztatze eta balizajea eta zirkulazioaren behin-behineko desbideratzeak.
EKONOMIA ETA OGASUN DEPARTAMENTUA

Gobernuak Mendillorriko lursail bat jaso du Iruñeko Udalak emana, bertan bigarren hezkuntzako institutu bat egiteko

Ostegunean, 2006.eko urtarrilaren 16an.  Mendillorriko laugarren fasean kokatutako 12.065 m2-ko lursail baten dohaineko lagapena onetsi du Nafarroako Gobernuak, bertan bigarren hezkuntzako institutu bat eraikitzeko. Lursaila aipatu urbanizazioko 16. poligonoko 356 zenbakikoa da eta iparraldean muga egiten du Badostaingo errepidearekin, hegoaldean Nafarroako Gobernuarena den beste lursail batekin, eta ekialdean Uztarrozko Kontzeju karrikarekin.

Joan zen abenduaren 26an Nafarroako Gobernuak baimena eman zion Eskola eta Lanbide Irakaskuntzen zuzendari nagusiari izapideak has zitzan Mendillorin (Iruña) Bigarren Hezkuntza eta Btatxillergoko Institutu hori eraikitzeko, gehienez 5.400.000 eruoko gastuarekin. 

Obren finantzaketa honelaxe eginen da: 1.414.000 eruo 2006ko aurrekontuaren kargura; 2.986.000 euro 2007ko aurrekontuaren kargura; eta 1.000.000 euro 2008ko aurrekontuen kargura.
Iruñeko Mendillorrin gaur egun ez dago zentrorik Derrigorrezko Bigarren Hezkuntza (DBH) ezta Batxiller ere ikasteko. Auzo honetan haur populazio handia dago eta Hezkuntza Departamentuak beharrezkotzat jotzen du institutu bat egitea aipatu formakuntza zikloetan dagoen eta aurreikusten den eskariari erantzuna emateko. Aurreikusten denez, institutua 2007/2006 ikasturtean funtzionatzen egonen da.
INGURUMEN, LURRALDEAREN ANTOLAMENDU ETA ETXEBIZITZA

Proiektu Sektorial deklaratu da Arkale-Lesaka lineatik ST Bidasoara airez bideratzeko linea elektrikoaren proiektua 

Lanak Irati, Aralar eta Erronkariko Ibarrean eginen dira eta denera 20.967 hektareako lurazala ukituko dute


Ostegunean, 2006.eko urtarrilaren 16an.  Nafarroako Gobernuak Udalez Gaindiko Proiektu Sektorial deklaratu du “Arkale-Lesaka lineatik ST Bidasoara airez bideratzeko linea elektrikoa (132 kv zirkuito bikoitza), Oiartzun-Almandoz linearen aldaketa, eta ST Bidasoaren instalazioa” izeneko proiektua.

Halaber, Gobernuak erabaki du jende aurrean jartzea 30 eguneko epeaz aipatu Proiektu Sektoriala eta ingurumenaren gaineko eragin txostena, eta aldi berean audientzia ematea instalakuntzek ukitzen dituzten udalei. Horretarako, espedientea ikusgai egonen da Ingurumen, Lurraldearen Antolamendu eta Etxebizitza Departamentuan (Iruñeko Armada etorbidea, 2 – 2. maila), aipatu epean zehar nahi adinako alegazio aurkezten ahal delarik.

INGURUMEN, LURRALDEAREN ANTOLAMENDU ETA ETXEBIZITZA 


Bizigarritasunaren gutxienezko baldintzak arautzen dituen Foru Dekretua aldatu da

Astelehena, 2006.eko Urtarrilaren 9an.  Nafarroako Gobernuak Foru Dekretu bat onetsi du Nafarroako Foru Erkidegoan bizigarritasunaren gutxienezko baldintzak arautzen dituen martxoaren 22ko 142/2004 Foru Dekretua aldatzeko helburuz. Proiektua testu arautzailearen aurreko azalpenetan justifikatzen da eta bertan esaten denez, aipatu foru dekretuaren aplikazioak erakutsi du interpretazio akats batzuk egiten direla, hortaz, gomendagarria da aldatzea eranskinen erredakzioa etxebizitzen (dauden etxebizitzak, berriak eta babestuak) bizigarritasunaren gutxienezko baldintzak aipatzen diren puntuetan. 
Beraz, aldaketak ez dira funtsezkoak baina komenigarria da aurkezpen argiagoa egitea kontutan izanik eranskin hauen edukia erabat praktikoa dela, maiz erabiltzen dutela etxebizitzen proiektu egileek eta aurreko erredakzioan interpretazio zalantzak bazirela.

Foru Dekretuaren artikulu bakarrak aldatzen ditu, alde batetik, 142/2004 Foru Dekretuaren I. eta II. Eranskinak, eta bestetik, III. Eranskina kentzen du. I. eta II. Eranskinek ezartzen dituzte etxebizitzek eduki behar dituzten baldintzak beren elementu desberdinetan, eta zehatz-mehatz deskribatzen ditu eraikinek eta beren etxebizitzek eduki behar dituzten baldintzak. Zehazten dira espazio hauetan egon behar diren zerbitzuak, segurtasun baldintzak, sarbideak eta barneko zirkulazioak, eskailerak eta patioak, garage eta trastelekuak, eta abar.

Etxebizitzei dagokienez, ondoko hau arautzen da: diseinu eta eraikuntza baldintzak, gela desberdinen neurri gutxienezkoak, altuerak, argiztapen eta aireztapena, instalakuntzak, eta abar.

NEKAZARITZA, ABELTZAINTZA ETA ELIKADURA DEPARTAMENTUA

Herrilur desafektazioak onetsi dira Fontellas eta Murillo el Fruton gero lur horien erabilera lagatzeko xedez

Ostegunean, 2006.eko urtarrilaren 16an.  Nafarroako Gobernuak erabaki bana hartu ditu gaur herrilur desafektazioak onesteko Fontellas eta Murillo el Fruton gero lur horien erabilpena lagatzeko xedez.

Zehatz-mehatz, Fontellasko Udalak 50.000 m2-ko herrilurra desafektatzen ahalko du, “Cuestarrata” izeneko bazterrean lur horren erabilpena “ATE & Compactados, SL” enpresari lagatzeko bertan eraikuntzako hondakinak erreziklatzeko planta bat jar dezan. Lagapena hamabost urteko eperako eginen da, eta urteko kanona kobratuko da.
Murillo el Frutoko Udalak, berriz, 200.000 m2-ko herrilurra desafektatzen ahalko du eta haren erabilpena “OPDE, SL” enpresari lagako dio, 25 urteko epe luzagarriaz -gehenez ere 40 urtera arte- eta urteko kanona kobratuta, bertan eguzki energiaren planta bat jar dezan. 
TOKI ADMINISTRAZIOKO DEPARTAMENTUA

Zizurko Zendeako bandera onetsi da

Ostegunean, 2006.eko urtarrilaren 16an.  Nafarroako Gobernuak erabaki bat hartu du Zizurko Zendeako udalerriko bandera onesten duena. Banderaren deskribapen heraldikoa hauxe da: tafeta karmesizko bandera, 195 zmko luzera eta 130 zmko zabalera dituena, eta erdian badauka bi armarri bordatu, bata aurrealdean eta bestea atzealdean.
TOKI ADMINISTRAZIOKO DEPARTAMENTUA

Barbaringo udalerriko presidente kudeatzailea izendatu da

Ostegunean, 2006.eko urtarrilaren 16an.  Nafarroako Gobernuak Carmen Iturri Villanueva izendatu du Barbaringo udalerriko presidente kudeatzaile. Aipatu entitatea kontzeju  irekiaren bitartez kudeatzen da, Nafarroako Toki Administrazioari buruzko uztailaren 2ko 6/1990 Foru Luegearen 32. artikuluak dioen bezalaxe.

